
Ишчи байламлыкъла

Озгъан ыйыкъда Минги тауну 
тийресинде скайраннингден «Red 
Fox Elbrus Race 2012» деген 4-чю 
халкъла аралы фестиваль бар-
дырылгъанды. Анга Италиядан, 
Испаниядан, Польшадан, Англия-
дан, Америкадан, Швейцариядан, 
Россейден, Украинадан, Бело-
руссиядан, Къыргъызстандан 
эм Азербайджандан 170-ге жуу-
укъ альпинист къатышхандыла. 
Скайраннинг сёз а ингилизчадан 
орусчагъа «кёкге чабыу» деп кё-
чюрюледи.  

Биринчи кюн эришиуле «вер-
тикальный километр» деген дис-
циплинада бардырылгъандыла. 
Анга 89 спортчу къатышхандыла. 
Аланы борчлары Азау таладан 
1 километр бийикге терк чабып 
жетиу эди. Эришиуге 89 адам 
къатышхандыла. Финиш «Мир» 
станцияда эди. 

Бек алгъа, спортну бу тюрлю-
сюнде жангы дуния рекорд тохташ-
дырып, дунияны 6 кере чемпиону, 
италиялы альпинист Марко де 
Гаспери 44 минут 39 секундха жет-
генди. Россейде кеси да биринчи 
кере эди. Марко белгилегеннге 
кёре, мында солугъан анга къый-
ыныракъ кёрюннгенди ол жарау 
этерге юйреннген жерледен эсе. 

Фестивальны даражасы 
жылдан-жылгъа ёседи

Къабарты-Малкъарны Биз-
нес-арасында Шимал Кавказны 
биринчи IT-форуму ишлеп баш-
лагъанды. Аны ачхан кезиуде 
алгъышлау сёз бла КъМР-ни Пра-
вительствосуну Председателини 
орунбасары Уяналаны Казим  
сёлешгенди. Информациялы 
технологияла, аны оюмуна кёре, 
саулай дунияда да перспективалы 
эм инновациялы технологиялагъа 
саналадыла. 

Аны себепли жыйылыу да энчи 
магъана алады. Ол Къабарты-
Малкъарда  быллай технология-
ланы айнытыугъа эм бу бёлюмде 
ишлегенлени араларында жангы 
ишчи байламлыкъла къурал-
лыгъына себеплик этеригине 
ышаннганын да айтханды. Аны 
къурагъанлагъа да ыразылыгъын, 
аны бла бирге ишлери хайырлы 
эм жетишимли болурун сюйгенин 
да билдиргенди ол. 

Форумгъа  Россейни кёп ре-
гионларыны, Германияны эм 
Украинаны илму жамауатлары-
ны келечилери да келгендиле. 
Берлинде илму приборла иш-
леу институтну илму жаны бла 

Хайырлы сынау 
тапхандыла

Конференция

Кёрмюч

Нальчикдеги китапла - Италияда
Кёп болмай Италияда Турин шахарда «Линготто» атлы кёрмючле 

къуралыучу залда XXIV кере халкъла аралы китап ярмарка болгъанды. 
Бу жол анда Россей сыйлы къонакъланы санында эди. Анга берилген 
400 квадрат метр жерде Москвадан, Санкт-Петербургдан, дагъыда 
эки региондан баргъан эки минг бла жарым китапны кёргюзтгендиле.

Аланы санында «М. бла В. Котляровланы» китап басмаларында чыкъ-
гъанла да бар эдиле. Ярмаркагъа келгенле аланы «Кавказ» деген серия-
да басмаланнган «История. Народы. Обычаи», «Адаты горских народов», 
«Культы. Легенды. Предания» эм «Живая связь времён», «Заповедная 
страна: Кабардино – Балкария» деген сурат альбомла да болгъандыла. 

Туриндеги ярмаркада Мария бла Виктор Котляровла къуру издатель-
ле угъай, автор – редакторла болгъан эки томлукъла артыкъда эсни 
бурдургъандыла. «Народы Кавказа: история, этнография, география», 
«Балкария – страна гор и ущелий», «Абхазия – страна души» татлы 
тюрсюнлю фолиантлада текстлеге, сурат маталлы документлеге уллу 
багъа бергендиле.

Бусагъатха дери Къабарты-Малкъарда чыкъгъан китапла быллай 
даражалы кёрмючлеге къатышмагъандыла.

Бизни корр.

Нальчикде «Синдика» къонакъ 
юйде «Единая Россия» политика 
партияны КъМР-де регион бё-
люмюню 21-чи конференциясы  
болгъанды. Анда  партияны 26-чы 
майда Москвада боллукъ 13-чю 
битеуроссей съездине делегатла 
сайланнгандыла. Повесткагъа 
кёчерден алгъа уа жыйылгъанла 
бу кюнледе Тырныаууздан Став-
рополь крайда аварияда ёлген 
«Арабеск» ансабльден сабийлени 
бла абаданланы бир минут шош 
туруп эсгергендиле.

Конференциягъа  КъМР-ни Пар-
ламентини спикери Чеченланы Ану-
ар, премьер-министр Иван Гертер,  
РФ-ни Къырал Думасыны депутаты 
Геккиланы Заур,  Север-Кавказ 
федеральный округда партияны 
департаментини келечиси  Андрей 
Чугреев, КъМР-ни законла чыгъ-
арыучу органыны депутатлары, 
министрле, партияны районлада 
организацияларыны келечилери  
эм башхала къатышхандыла. 

Парламентаризмни айнытыугъа 
салгъан къыйыны ючюн

Север-Кавказ парламент ассоциацияны Грозныйде бардырылгъан 
3-чю конференциясында КъМР-ни Парламентини аппаратыны башчысы 
Владимир Битоков Чечен Республиканы законла чыгъарыучу органыны 
«Парламентаризмни айнытыу ючюн» деген ордени бла саугъаланнганды. 

Быллай сыйгъа ол Къабарты-Малкъар эм Чечен республикаланы 
баш законодательный власть органларыны араларында парламентле 
аралы байламлыкъланы кючлендириуге эмда айнытыугъа уллу къыйын 
салгъаны ючюн тийишли болгъанды. Владимир Битоковха орденни 
Чеченни Парламентини башчысы Дукуваха Абдурахманов бергенди.

КъМР-ни Парламентини пресс-службасы.

Къырал ырысхыны эмда жер бла 
байламлы халланы министрини 
орунбасары Уяналаны Таймураз 
билдиргеннге кёре, бюгюнлюкде 
республиканы къырал казнасын-
да жерлеринден тепдирилмеген 
273 объект барды. Аланы бир 
къауумун арендагъа бериу, мюлк 
обществоланы устав капиталлары-
на, 2012 жылда КъМР-ни къырал 
ырысхысын приватизация этиуню  
прогноз планына къошуу, муни-
ципальный иеликге бериу жаны 
бла мадарла этиледиле. Сёз мюлк 
ишде хайырланылмагъан объект-
лени юслеринден барады.

Быйылны 1-чи январына мини-
стерствода жерлеринден тепди-
рилмеген объектлени арендагъа 
бериуню юсюнден 126 келишим 
этилгенди. Аладан 35-си гитче 
эмда орталыкъ предприниматель-
ствону субъектлери бла льгота 
мурдорда этилген келишимледи-
ле. Алагъа  бир айгъа арендагъа 
берилген 1 квадрат метрни багъ-

Жамауат 

Россейли къыраллыкъны 
халын сюзерикдиле

Бюгюн 15 сагъатда «Россейли къыраллыкъ. Тарых эм бюгюннгю 
кюн» деген темагъа «тёгерек стол» боллукъду.  КъМР-ни Жамауат 
эм дин организацияланы ишлери жаны бла къырал комитетини 
конференц-залында толтуруучу власть органланы келечилери, жаш 
тёлю жамауат организацияланы башчылары, политика партияланы 
членлери тюбеширикдиле. Жыйылыугъа   комитетни таматасы Бо-
рис Паштов, «Институт молодёжных инициатив» жамауат организа-
цияны башчысы Сергей Аванесьян, аскер илмуланы академиясыны 
профессору Алафаланы Алим эм башхала къатышырыкълары 
белгиленеди. 

Бизни корр.

«Жыйырма биринчи ёмюр-
ню лидери» деген битеуроссей 
конкурсха хазырланнган кезиуде 
быйыл 16-чы мартда Къабарты-
Малкъар къырал университетде 
болгъан жыйылыугъа Россей Фе-
дерацияны 35 субъектинден аны  
региональный кезиулерине жуу-
аплы  специалистле къатышхан 
эдиле. Жыйылыуну  итогларына 
кёре, КъМР-ни Правительствосу-
ну Председатели Иван Гертерге 
Россей Федерацияны Спорт, 
туризм эм жаш тёлю политика 
министерствосуну жаш тёлюню 
ишлери жаны бла федеральный 
агентствосуну башчысыны заме-

Форум

Тынгылы сёлешиу сакъланады
РФ-ни Президентини Шимал Кавказда толу эркинликли келечиси 

Александр Хлопонинни башламчылыгъы бла 19-чу майдан 22-чи 
майгъа дери Нальчикде регионла аралы «Кавказ-прорыв» деген 
жаш тёлю форум бардырыллыкъды. Бизге СКФО-ну битеу субъект-
леринден тёрт жюзден аслам  адам келликди. Сыйлы къонакъланы 
санында къыралны башчысыны Шимал Кавказда толу эркинликли 
келечисини заместители Юрий Олейников,  СКФО-ну  аппаратыны 
ич политика жаны бла соруулагъа къарагъан консультанты   Григо-
рий Гуров, Къабарты-Малкъар Республиканы власть органларыны 
келечилери боллукъдула.

Тюбешиуле бардырылгъан кезиуде жаш тёлю турист инноваци-
ялы проектлеге къараллыкъдыла, СКФО-ну республикаларында 
туризмни айнытыу  бла байламлы вопросла эм проблемала сюзюл-
люкдюле. Андан сора да, къырал эм муниципальный органлагъа 
ол сферада эс бурургъа   боллукъ рекомендацияла этилликдиле.  
Форум «Грушевая роща» санаторийде бардырыллыкъды.

Нальчикге келген къонакълагъа энчи программа да жарашдырыл-
гъанды. Жыйылыу  ачылгъан кезиуде  Кавказ эстраданы белгили 
артистлери концерт кёргюзтюрюкдюле, жаш тёлю зауукълу солурча 
ингир сайын сейирлик тюбешиуле, республиканы миллет культу-
раларына жораланып, «тёгерек столла» къураллыкъдыла.  Жаш 
тёлюге Къабарты-Малкъарны ариу жерлерин да кёргюзтюрюкдюле.

Бизни корр.

Жер-жерли власть

Жамауат тынгылауланы - 
ачыкъ халда

Прохладный шахарны бюджети 2011 жылда къалай толтурулгъаны-
ны юсюнден отчётха 22-чи майда, жамауат да къатышып, тынгылаула 
боллукъдула. Аны юсюнден оноу шахарны Жер-жерли самоуправле-
ние советини председатели Владимир Кузнецовну башчылыгъында 
бардырылгъан сессиясыны ючюнчю чакъырылыуунда этилгенди.

Сессияны бла жамауат тынгылауланы бардырыллыкъ къурау 
комитет къуралгъанды. Ары, шахар советни депутатларындан сора 
да, жер-жерли администрацияны башчысыны экономика, про-
мышленность эм финансла жаны бла орунбасары Наталья Черед-
ник эм жер-жерли администрацияны финансла управлениясыны 
таматасы Ирина Криворучко киргендиле. Шахар округну жеринде 
болгъан предприятиялагъа, учреждениялагъа, организациялагъа 
эм шахарда жашагъанлагъа жамауат тынгылаулагъа къатышыргъа 
чакъырылгъандыла.

Жер-жерли самоуправленияны совети шахарны бюджети 2011 
жылда къалай толтурулгъаныны юсюнден оноуну проекти эм от-
чёту бла «Вести Прохладного» деген шахар газетде эм жер-жерли 
администрацияны официальный сайтында www.admprohladnyi.ru 
шагъырейленирге боллукъду.

Бизни корр.

Эл мюлк

 Бай тирликге алланыпдыла
Прохладна районну тюрлю-тюрлю иеликлери болгъан эл мюлк 

предприятиялары жазлыкъ культураланы урлукъларын салып бошагъ-
андыла. Битеу да эл мюлк битимлени хар тюрлюсюнден да 44 минг 
гектаргъа себилгенди. Аланы 13 минги мирзеулюк нартюх эм 10 мингден 
асламысын  а чёплеу алады. 

Жазлыкъ арпаны, силослукъ нартюхню эм башха тахта кёгетлени 
урлукълары 3400, 2300 эм 2350 гектарны аладыла, картоф а 2200 гек-
таргъа салыннганды. Районну жер-жерли администрациясыны пресс-
службасындан билдиргенлерине кёре, битеу урлукъла жерге минерал 
семиртгичле къошулуп алай тюшгендиле. 

Жер-жерли администрацияны эл мюлк эм аш-азыкъ управлениясыны 
таматасы Сергей Голубничий билдиргеннге кёре, нартюхню прохладна-
чы селекционерле  чыгъаргъан сортун салгъандыла. «Бек ышанабыз, 
кюнню халы тап болуп, быйыл  озгъан жылдан осал болмай бай тирлик 
алыргъа», -деп белгилегенди ол.

Бизни корр.

Россейли спортчуланы жети-
шимлери да осал болмагъанды. 
Пензачы Александр Болховитин 
51 минут 25 секундха келип, 
ючюнчю болгъанды. Тиширыу-

ланы араларында да Лариса 
Соболева биринчиликни ычхын-
дырмагъанды.

башчысы Норберт Лангхоф 
да  жыйылыугъа бийик багъа 
бергенди. Аны оюмуна кёре, 
быллай форумгъа къатышыу 
бютюнда бек информациялы 
технологияла бла энди кюрешип 
башлагъан жангы предприяти-
ялагъа магъаналыды. Алагъа 
продукцияларын кёргюзтюрге, 
информациялы технологияла 
рынокда кеслерини атларын да 
айтдырыргъа онг чыгъады. 

Быллай предприятияла иш-
леп башлагъан кезиуде, алагъа 
къыралдан болушлукъ керек 
болгъанын да белгилеп, бу жаны 
бла иш Германияда къалай 
къуралгъаныны юсюнден да 
айтханды. «Бизни келир заманы-
быз экономикада сингдирилген 
илму билимлеге кёре аллай 
боллукъду», -дегенди Лангхоф, 
аны себепли информациялы 
технологияла бла кюрешген 
предприятиялагъа эм анда 
уруннган жаш тёлюге къырал 
энчи эс бурургъа керекди, деп 
чертгенди.

Мандат эм редакция комиссияла-
ны сайлагъандан сора конференция 
ишин башлагъанды. Анда жаланда 
бир вопрос сюзюлгенди - Къабарты-
Малкъардан «Единая Россияны» 

асы орта эсеп бла 82 сомду. Юч 
келишим да къырал учреждени-
яланы оноуларына къатышыргъа 
эркинликни мурдорунда къабыл 
кёрюлгендиле. Жерлеринден 
тепдирилмеген 67 объект къырал 
казнагъа саналадыла. Къыралны 
ырысхысы къалай хайырланыл-
гъанын тинтир эмда анга контроль 
этиуню тап къурар муратда ведом-
ство инвентаризация бардыргъан-
ды, ол санда учреждениялагъа 
бла предприятиялагъа берилген 
объектлени да эсепге алгъанды.

Аны бла бирге ырысхыны керти 
саны, аны техника болуму, андан 
ары хайырланыргъа жарарыгъы 
бла къаллыгъы тинтилгенди. 
Ахырында бош тургъан объект-
лени хайырланыуну, ол санда 
къырал ырысхыны структурасын 
тап халгъа келтириуню амаллары 
кёргюзтюлгендиле.

стители Александр Повалко къол 
салып письмо келгенди.

Битеуроссей конкурсну къурау 
комитетини келечилери республи-
каны Правительствосуну конкурс-
ха хазырланыу ишлерине бийик 
багъа бергендиле. Къагъытда 
дагъыда КъМР-ни Жамауат эмда 
дин организацияланы ишлери 
жаны бла къырал комитетине 
ыразылыкъ айтылады.

«Бийик къурау-техника онгла-
ны, ишни эбин билген чынтты  
профессионалланы, адамланы 
буюрулгъан жерлеринде жууа-
плылыкъларын эм аламат къо-
накъбайлыкъларын жыйылыугъа 

къатышханланы барысы да бел-
гилегендиле. Артыкъда алгъыш 
сёзлеге Къабарты-Малкъар Ре-
спубликаны Жамауат эмда дин 
организацияланы ишлери жаны 
бла къырал комитетини башчысы  
Борис Паштов тийишлиди. Толу 
ийнаныпма, мындан арысында да 
аллай болум «Жыйырма биринчи 
ёмюрню лидери» деген битеурос-
сей конкурсну финалына къатыш-
хан сабий эм жаш тёлю жамауат 
биригиулени таматалары жыйыл-
гъанда сакъланырыгъын», - деп 
айтылады конкурс  къурагъанланы 
ийген письмоларында.

Бизни корр.

Казна объектлеге оноу этиуню 
къалай игилендирирге боллукъду

КъМР-ни Парламентини Экономика политика, энчи иелик 
эмда предпринимательство жаны бла комитетини бу кюнледе 
болгъан уллу жыйылыуунда сёз Къабарты-Малкъарда къырал 
эмда муниципальный казна  объектлени юслеринден баргъан-
ды. Аны ишине законла чыгъарыучу органны башчысыны орун-
басары Натби Бозиев, Правительствону,  Контроль-эсеплеучю 
палатаны эмда жер-жерли самоуправление органланы келечи-
лери къатышхандыла.

«Къонакъбайлыгъыгъыз барыбызны да сейирсиндиргенди»

Ахыры 2-чи бетдеди.

Съездге делегатла 
сайланнгандыла

Ахыры 2-чи бетдеди.

И.Б.Ивановагъа «Къабарты-Малкъар 
Республиканы сыйлы экономисти» 

деген ат атауну юсюнден
Къабарты-Малкъар Республиканы Башчысыны

У К А З Ы
Кёп жылланы ахшы ишлегени эмда республиканы жамауат жашаууна 

тири къатышханы ючюн Иванова Ирина Борисовнагъа-«Горзеленхоз» 
муниципальный эл мюлк декоратив предприятияны директоруну эко-
номика эмда финансла жаны бла орунбасарына- «Къабарты-Малкъар 
Республиканы сыйлы экономисти» деген ат атаргъа.

  
Къабарты-Малкъар Республиканы
Башчысы                                                                  А.КАНОКОВ

Нальчик шахар, 2012 жылда 10-чу майда, №777-УГ

съездине ким къатышырыгъы.   
Уставха кёре, республикадан ары 9 
делегат барыргъа боллукъду. 

Бизни индексибиз - 51532

Жазылыуну онкюнлюгю
 Хурметли окъуучула!
10-чу майдан башлап 20-чы майгъа дери Жазылы-

уну декадасы бардырылады.
Ол кезиуде сизни 2012 жылны экинчи жарымына 

«Заман» газетге эм башха изданиялагъа льгота 
багъалары бла жазылыргъа онгугъуз боллукъду.

Ычхындырмагъыз бу иги амалны. Связьны битеу 
почта бёлюмлеринде сакълайдыла сизни. 

Билдириу

палатаны къауумуну юсюнден

  Къабарты-Малкъар Республиканы Парламентини
Б Е Г И М И

Фестивальны даражасы 
жылдан-жылгъа ёседи

Фестивальны директору Ев-
гений Колчанов, бу фестиваль 
Минги тауну тийресинде экинчи 
кере бардырылгъанын чертип, 
келир жылда аны мында ёт-
дюрюр онг болса, бек ыразы 
боллугъун билдиргенди. Ол 
айтханнга кёре, жылдан-жыл-
гъа эришиулеге къатышыргъа 
сюйгенлени саны битеу дунияда 
да ёсе барады. 

Быллай даражалы эришиуле-
ге бу жол бизни жерлешлерибиз 
Батырбекланы Асият бла Чечен-
ланы Алим да къатышхандыла. 
Биринчиси КъМКъУ-ну студент-
касыды, белгили альпинистка 
Карина Мезовада жарау этеди. 
Жаш да альпинизм бла экинчи 
жыл кюрешеди. Былайда аланы 
башда атлары сагъынылгъан 
айтхылыкъ спортчула бла тенг 
жолгъа чыкъгъанларын чер-
тирчады. Алим финишге 59-чу, 
Асият а 82-чи болуп келгендиле. 

Биринчи кюн эришиуледен 
сора фестивальны къууанчлы 
ачылыуу «Вершина» къонакъ 
юйню арбазында болгъанды. 
Аны «Red Fox» компанияны ди-
ректору Александр Глушковский 
ачханды. Къонакъбайлагъа 
жарыкъ тюбегенлери ючюн, 
ыразылыгъын билдирип, ол 
сёзню КъМР-ни спорт, туризм 
эм курортла министрини орун-
басары Улакъланы Юсюпге бер-
генди. Ол, спортну сюйгенлени 
аламат байрам бла алгъышлап, 
республиканы таматалары бу 
фестиваль мында бардыры-
лырча къолларындан келгенни 
аямазлыкъларын билдиргенди. 

Фестивальгъа дагъыда Скай-
раннингни халкъла аралы фе-
дерациясыны вице-президенти 

Ызы бла алгъышлау сёзлери 
бла бир къауум предприятияла 
бла организацияланы келечи-
лери да сёлешгендиле. Артда 
ала барысы да, айланып, кёр-
мючде болгъан жангы техника 
бла шагъырейленнгендиле.

Эсигизге салайыкъ, форум 
14-чю - 17-чи майда Нальчикде 
бизнес-арада бардырылады. 
Аны ишине Шимал Кавказны 
республикаларындан юч жюз-
ден аслам IT-предприятияланы 

Хайырлы сынау тапхандыла
бла организацияланы келечилери 
къатышырыкъдыла. Ол баргъан 
кезиуде шёндюгюлю информа-
циялы эм телекоммуникация тех-
нологияла, компьютер техника, 
автоматизациялы системала эм 
IT-проектле кёргюзтюллюкдюле. 
Форумну баш магъанасы – алчы 
информациялы эм телекоммуни-
кация технологияланы СКФО-да 
сингдириудю эм IT-проектлени 
жетишимли бардырыу жаны бла 
бир бирлерини сынаулары бла 
шагъырейлениудю.

Шимал Кавказда информаци-

ялы технологияланы айнытыу, 
къырал бла бизнес бу жаны бла 
бирге ишлерча байламлыкъ-
ланы къурау эм кючлендириу 
жыйылыуну баш борчларындан 
бириди. Аны кезиуюнде дагъыда 
«тёгерек столла», семинарла, 
мастер-классла эм 70-ден артыкъ 
докладла бла презентацияла 
ётгендиле. 

IT-форумну Къабарты-Мал-
къарны Правительствосуну бо-
лушлугъу бла КъМР-ни илму 
арасыны информатика эм реги-
онда оноу этиуню проблемасыны 

институту эм Шимал Кавказны 
IT-специалистлерини Ассоци-
ациясы бардырадыла. Алагъа 
бу ишде КъМР-ни Бизнес инку-
батору эмда чекленнген жууа-
плылыкълары болгъан «Этна-
Строй», «LexPro» обществола 
эм «Опора России» биригиуню 
регион бёлюмю да болушадыла.

Форумну спонсорлары уа 
«СКБ Контур», «Каббалкмест-
пром» эм «Асай Киберсистемы» 
акционер обществоладыла.      

УЛБАШЛАНЫ Мурат.

Ахыры. Аллы 1-чи бетдеди.

Батырбекланы Асият бла Чеченланы Алим стартха 
хазырланнган кезиу.

Николя Ланфранчо да къатыш-
хан эди. Ол, эришиуле аламат 
тап къуралгъанларын белгилеп, 
келир жыл да аны мында ётдюр-
люклерин билдиргенди.

Ызы бла «вертикальный ки-
лометрде» хорлагъанланы са-
угъалагъандыла. Тиширыуланы 
араларында, башда айтханыбы-
зыча, биринчи Лариса Соболе-
ва болгъанды. Анга хорлатып, 
экинчи жерге Жанна Вокуева 
чыкъгъанды. Ючюнчю жерни уа 
Польшадан Александра Джик 
алгъанды. 

Эр кишиледе уа Марко де Га-
сперини ызындан испанлы Луис 
Эрнандо тохташханды. Россейли 
Александр Болховитин а ючюнчю 
болгъанды. 

Андан сора фестивальны че-

клеринде Минги таугъа (5642 м) 
терк чыгъыудан дунияны кубогу 
ючюн эришиу ётгенди. Анга 
къатышханла любительлеге бла 
спортчулагъа юлешинип эриш-
гендиле. Биринчилери стартха 
«Бочкаладан» атланнгандыла, 
экинчилери уа Азау таладан. 

Алай бла любительлени ара-
ларында Денис Провалов бла 
Зоя Спирина хорлагъандыла. 
Бизни жерлешибиз Ачабайланы 
Илияс ючюнчю болгъанды. 

Профессионалланы арала-
рында  уа испанлы Луис Эр-
нандо (3 сагъат 42 минут) бла 
россейли Жанна Вокуева (5 
сагъат 2 минут) хорлагъандыла. 

ТАППАСХАНЛАНЫ Аминат.
  Суратла авторнудула. 

Ахыры. Аллы 1-чи бетдеди.

Жерлешлерибиз тышында

Шёндюгю дунияда иш жокъду 
деп, сылтаулары ол болуп, за-
манларын бошуна  ашыргъанла  
аз тюйюлдюле. Алай, мадар 
этип, баш кечиндире билгенле 
уа кёпдюле.

Саха Республикагъа  барып, 
ол сууукъ жерде кёп вольтлу 
ток ызны Мирныйден Ленский 
шахаргъа тартхан жерде аслам 
таулу жашла  ишлейдиле. Аны 
сылтауу бу къурулушну «Къаб-
малкъгидрострой» (тамата-
сы Абдуллаланы Мустафа) эм  

Ёмюрлюкге 
бузлагъан къатда

Республикалы жамауат организацияланы 
келечилери

1. Белимготов Алим Юрьевич – «Къабарты-Мал-
къар Республиканы футбол федерациясы» жамауат 
организация

2. Берова Бэлла Каншаубиевна –«Къабарты-Мал-
къар Республиканы жаш тёлю биригиулерини союзу» 
жамауат организация

3. Гузойланы Магадинни жашы Исмайыл – «Клуб 
М Драйв» жамауат организация

4. Жаппуланы Хыйсаны жашы Муса –«Жаш тёлю 
башламчылыкъланы институту» Къабарты-Малкъар 
жамауат организация

5. Дзамихов Тимур Касболатович –«Къабарты-Мал-
къар Республиканы коммерция организацияларыны 
союзу («Нальчик» бизнес клуб)» жамауат организация

6. Жекамухова Жанна Мухамедовна –«Къабарты-
Малкъар Республиканы Лидер арасы» республикалы 
жаш тёлю жамауат организация

7. Жемухов Омар Муаедович –«Грек-рим тутушууну 
спорт клубу» Къабарты-Малкъар жамауат организация

8. Къайгъырмазланы Аскербийни жашы Арсен 
–«Патриот» Къабарты-Малкъар республикалы жамауат 
организация

9. Назранов Беслан Мухамедович –  Сакъат са-
бийлени ата-аналарыны «Халал жюреклиле» деген 
Къабарты-Малкъар республикалы жамауат органи-
зациялары

10. Пархоменко Виктор Дмитриевич – «Терк-Малка 
округ къазакъ общество» республикалы жамауат 
организация

11. Хаупшев Ислам Леонидович - «Къабарты-Мал-
къар Республикада пейнтбол спортну федерациясы» 
регион жамауат организация

Жер-жерли жамауат организацияланы, 
муниципальный районланы, шахар округланы 

жер-жерли самоуправление органларында жаш 
тёлю политика жаны бла коллегиялы кенгешчи 

органланы келечилери
1. Абаев Тимур Борисович – Лескен районну «Мо-

лодежный Альянс» жамауат организациясы
2. Апсуваланы Османны къызы Карина –Элбрус 

районну «Чернобыль» жамауат организациясы
3. Арахов Жантемир Жорович – Урван районну 

«Инициатива» жаш тёлю жамауат организациясы
4. Загулов Ибрагим Валерьевич – «Нальчикде 

сакъатланы шахар обществосу» жамауат организация
5. Каскулов Кербек Арсенович –Къабарты-Мал-

къар Республиканы Бахсан муниципальный районуну 
жаш тёлю администрациясы

6. Кесель Михаил Михайлович - Къабарты-Мал-
къар Республиканы Прохладный шахар округуну жаш 
тёлю администрациясы

7. Лопатина Кристина Васильевна –«Май му-
ниципальный районну жаш тёлю союзу» жамауат 
организация

8. Мамбетов Мурат Владимирович-«Чегем районну 
жаш тёлю союзу» жамауат организация

9. Мокъаланы Кемалны къызы Карина –«Къабар-
ты-Малкъар Республиканы Черек  районунда элли 
жаш тёлюню союзу» жамауат организация

10. Пилипенко Анжелика Владимировна-
«Къабарты-Малкъар Республиканы Прохладна  рай-
онуну жаш тёлю союзу» жамауат организация

11. Рудь Анастасия Владимировна –«Тиширыуланы 
Нальчик шахар совети» жамауат организация

12. Тлигуров Ильяс Абубакирович - Къабарты-
Малкъар Республиканы Бахсан шахар округуну жаш 
тёлю администрациясы

13. Хапов Рустам Валерьевич –Терк районну «Джу-
лат» жаш тёлю жамауат организациясы

14. Шериев Мурат Анатольевич –Зольск районну 
жаш тёлю союзу» жамауат организация

Окъуу юйлени студент органларыны келечилери
1. Ботталаны Хызырны жашы Жамал - Россей 

Федерацияны Эл мюлк министерствосуну бийик 
профессионал билим берген «В.М.Коков атлы 
Къабарты-Малкъар къырал эл мюлк академия» 
федеральный къырал бюджет билим бериу учреж-
дениясыны студент самоуправление совети

2. Дзагаштов Азамат Мусабиевич –бийик профес-
сионал билим берген «Бизнесни Къабарты-Малкъар 
институту» къырал билим бериу учрежденияны 
студент ассамблеясы

3. Докшокова Мадина Зауровна - бийик профес-
сионал билим берген «Искусстволаны Север-Кавказ 
институту» федеральный къырал бюджет билим 
бериу учрежденияны студент совети

4. Жиляева Зарина Михайловна -  бийик профес-
сионал билим берген «Х.М.Бербеков  атлы Къабарты-
Малкъар къырал университет» федеральный къы-
рал бюджет билим бериу учрежденияны медицина 
факультетини студент илму обществосу

5. Ивазова Сатаней Юрьевна - бийик професси-
онал билим берген «Х.М.Бербеков  атлы Къабар-
ты-Малкъар къырал университет» федеральный 
къырал бюджет билим бериу учрежденияны юри-
дический факультетини студент илму обществосу

6. Кармов Астемир Борисович - бийик професси-
онал билим берген «Х.М.Бербеков  атлы Къабарты-
Малкъар къырал университет» федеральный къы-
рал бюджет билим бериу учрежденияны экономика 
факультетини студент совети

7. Кармокова Марина Хачимовна - бийик про-
фессионал билим берген «Х.М.Бербеков  атлы Къа-
барты-Малкъар къырал университет» федеральный 
къырал бюджет билим бериу учрежденияны биоло-
гия факультетини студент совети

8. Кушбоков Казихан Бесланович - бийик про-
фессионал билим берген «Х.М.Бербеков  атлы Къа-
барты-Малкъар къырал университет» федеральный 
къырал бюджет билим бериу учрежденияны жаш 
алимлерини совети

9. Лакушева Галимат Ануаровна - бийик профес-
сионал билим берген «Х.М.Бербеков  атлы Къабар-
ты-Малкъар къырал университет» федеральный 
къырал бюджет билим бериу учрежденияны студент 
совети

10. Яхутлов Кантемир Леонидович-Россей Феде-
рацияны Эл мюлк министерствосуну бийик профес-
сионал билим берген «В.М.Коков атлы Къабарты-
Малкъар къырал эл мюлк академия» федеральный 
къырал бюджет билим бериу учреждениясыны 
«Государственное и муниципальное управление и 
экспертиза недвижимости» факультетини студент 
самоуправление совети

                        
Политика партияланы Къабарты-Малкъар

 регион бёлюмлерини келечилери
1. Аутлов Ахмед Ахъедович –«Правое дело» Би-

теуроссей политика партияны Къабарты-Малкъар 
регион бёлюмю

2. Крайнев Дмитрий Геннадьевич -«Россей Феде-
рацияны Коммунист партиясы»  политика партияны 
Къабарты-Малкъар республикалы бёлюмю

3. Кушбоков Алимхан Асланович -«Справедливая 
Россия» политика партияны Къабарты-Малкъар Ре-
спубликада регион бёлюмю

4. Люев Азамат Хасейнович -«Единая Россия» 
Битеуроссей политика партияны Къабарты-Малкъар 
регион бёлюмю

5. Суворова Ирина Сергеевна -«Россейни «Ябло-
ко» бирикген демократия партиясы»   политика пар-
тияны Къабарты-Малкъар регион бёлюмю

6. Уначев Заур Аликович - Россейни Либерал -де-
мократия партиясы»   политика партияны Къабарты-
Малкъар регион бёлюмю

Къабарты-Малкъар Республиканы Парламентинде 
Жаш тёлю палатаны юсюнден Болумну 4.2 пунктуна 
тийишлиликде  Къабарты-Малкъар Республиканы 
Парламенти бегим этеди:

  1.Къабарты-Малкъар Республиканы Парламентин-
де Жаш тёлю палатаны къауумун къабыл кёрюрге.

  2.«Къабарты-Малкъар Республиканы Парламен-
тинде Жаш тёлю палатаны къауумуну  юсюнден»  
Къабарты-Малкъар Республиканы Парламентини 

Къабарты-Малкъар Республиканы Парламентини 2012 жылда 26-чы апрельде
чыгъарылгъан 1130-П-П номерли Бегимине къошакъ

Къабарты-Малкъар Республиканы Парламентинде Жаш тёлю палатаны 

КЪ А У У М У

2010 жылда 29-чу январьда чыгъарылгъан 247-П-П 
номерли Бегими кючюн тас этгеннге санаргъа.

  3.Бу Бегим къабыл кёрюлген кюнден башлап 
кючюне киреди.

Къабарты-Малкъар Республиканы Парламентини 
Председателини биринчи орунбасары            Р.ЖАНИМОВ

Нальчик шахар, 2012 жылда 26-чы апрельде, 
№1130-П-П     

«Эссэтменеджмент компания-
ны» Север-Кавказ филиалыны  
директору Макытланы Руслан 
болгъанлары ючюндю.

Ол объектни бардырыргъа 
тендер бла къытхан эдиле ала. 
Анда, Тырныаууздан, Быллым-
дан, Кёнделенден, Къашхата-
удан, Кичибалыкъдан, Къара-
Суудан, Бызынгыдан барып, 
300-ден артыкъ адам ишлейди. 

Аланы арасында  былтыр эм бый-
ыл къошулгъанла да бардыла.

Шёндю тайганы жипи жер-
лерине техника киралмагъаны 
себепли бийик опорола орнатхан 
монтажчыланы бир къауумлары  
республикагъа къайтыпдыла. 
Къара суучу Толгъурланы Ибра-
гимден бла кичибалыкъчы Бо-
ташланы Рашидден анда къалай 
ишлегенлерин, жашагъанларын 
да соргъанбыз.

- Мындан баргъанланы быллай 
жумушда сынаулары болгъанла аз 

эдик,-дейди Боташланы Рашид. - 
Опораланы бир ненча юлюшден 
къуралып, алай келтиредиле.  
Аланы,  чертёжда болгъаныча, 
бирге жыйып, сора кран бла 
орнатабыз. 38-40 градус сууукъ-
лукъ болса, кюреширге эркин 
тюйюлбюз. Къалгъан кюнледе 
уа он сагъатны иш юсюндебиз. 
Хакъ тамамлагъан ишинге кёре 
бериледи. Бир опораны жыйгъан, 

тохташдыргъан 50 минг сомгъа 
жетип къалады. Аланы салыны-
рыкъ жерлеринде жыябыз. Ызы 
бла кран бла  орнатып барабыз.

Таулу жашла анда бир бири-
бизге бек сакъбыз. Хаджиланы 
Магомет, Чочайланы Азамат, 
Ёзденланы Магомет, Толгъурла-
ны Ибрагим, Ёлмезланы Арсен, 
Гажонланы Илияс, Зокаланы 
Аслан иш кёллю, аны эбине терк 
тюшюне билгенледиле. Ашыбыз, 
кийимибиз, тургъан жерибиз, 
республикагъа келгенибиз, артха 
къайтханыбыз ючюн да ахча къо-
ранч этмейбиз. 

Кертиси бла, Минвод шахардан 
ары самолёт бла тогъуз сагъат 
учаргъа керекди. Аллай узакъда 
ишлегенле юйюрлерине почта 
бла ахча жибергенлей турадыла. 
Сора, сотовый телефон бла сёле-
шип, адамлары къалай тургъан-

ларын биледиле. Тюз тайганы 
бир теренинде болмаса, МТС 
связь иги ишлейди.

Анда тургъан миллетни – якут-
луланы - къалай жашагъанла-
рын да сордукъ.

- Оннга дери тюз бизнича 
санайдыла, бир бирни иги 
ангылайбыз,-дейди Рашид. –Ала 
да малкъарлыла кимле болгъан-
ларын, къайда жашагъанларын 
энди бек иги биледиле. Бир 
эллеринде кёргенме мал тутуп. 
Не десенг да сууукъда ол зат бла 
кюрешген къыйынды. Алай  буу 
сюрюулери уа кёпдю.

Жашауларыны да хатасы 
жокъду. Алгъа ётмекни багъасы 
жюз сом болгъанына сейир этиу-
чю эдик. Энди ол башхалыкъгъа 
да юйреннгенбиз. Къысхасы, 
ары  ишлерге барабыз дегенле 
къууанып къайтырыкъдыла.

Республикалы бюджетге 
файда тюшюрюр эмда бош 
тургъан неда тийишлисича 
хайырланылмагъан объектле-
ни коммерция ишге къошар 
муратда министерство жер-
леринден тепдирилмеген 15 
объектни арендагъа бергенди. 
2011 жылда приватизацияны 
прогноз планына бош тургъан 
46 объектни кийиргенди. 

Ызы бла Парламентни Эко-
номика политика, энчи иелик 
эмда предпринимательство 
жаны бла комитетини пред-
седатели Ирина Марьяш сё-
лешгенди. Ол бу ишде жарты-
лыкълагъа бла кемчиликлеге 
артыкъда уллу эс бургъанды. 
Сёз ючюн, КъМР-ни Къырал 

Казна объектлеге оноу этиуню
къалай игилендирирге боллукъду

ырысхысына башчылыкъ этиуню 
концепциясыны проекти къабыл 
этилмей тургъанлы жылдан 
артыкъ болады. Андан сора да, 
Къырал эм муниципальный каз-
нагъа кирген объектлеге оноу 
этиуню игилендириу жаны бла 
ишле толусунлай тамамланмай-
дыла. Кёп районлада бла элледе 
активлени къурау, аланы эсепге 
алыу, алагъа оноу эмда баш-
чылыкъ этиу тийишлисича къу-
ралмагъанды. Муниципальный 
казнаны объектлерин реестрле 
къурау бла, ол санда электрон 
амал бла да,толусунлай эсепге 
алыу жалчытылмагъанды.

Ирина Марьяш айтханнга кёре, 
Парламент арт юч жылны ичинде 
жер-жерли самоуправленияны 
органларына муниципальный 
ырысхыны реестрин бардыры-

уну, право документлени жа-
рашдырыуну, муниципальный 
къуллукъчуланы усталыкъларын 
ёсдюрюуню, муниципальный 
иеликде болгъан объектлени 
эсепге алыуну эмда алагъа 
оноу этиуню  энчи контрольгъа 
алыргъа кереклисин кёп кере 
эсгертгенди. «Алай хазна жукъ 
тюрленмегенди. Ачыкъ айтхан-
да, бир-бир муниципалитетлени 
келечилерини  бюгюн чыгъып 
сёлеширге унамагъанлары, ала  
ишлерин тынгылы бардырал-
магъанларын кёргюзтеди»,-
дегенди ол.

Парламентни комитети казна-
ны ахча эмда ырысхы кесеклеге 
бёлюуню, экинчисине энчи эс 
бурууну хайырлыгъа санайды. 
Аны къурауну, объектлени анга 
къошууну сылтауларын,  этил-

ген къоранчланы мардаларын 
шарт тохташдырыргъа керекди 
деп, сёзню алай салады. Ол 
борчну толтурууну комитет 
мычымай къолгъа алыргъа 
айтады эмда майда окъуна 
«КъМР-ни къырал казнасыны 
юсюнден» Законнга тюрле-
ниуле кийириуню юсюнден» 
законопроектни тийишли орган-
лагъа бла организациялагъа 
жиберирге мурат этеди.

Ж ы й ы л ы у н у  а х ы р ы н д а 
КъМР-ни Правительствосуна, 
жер-жерли самоуправленияны 
органларына,башха ведомство-
лагъа да тийишли рекоменда-
цияла къабыл этилгендиле.

Бэлла УРУСМАМБЕТОВА. 
КъМР-ни Парламентини

пресс-службасы.

Ахыры. Аллы 1-чи бетдеди.

Опораланы кран бла 
кётюрюп салыу.

Тайгада агъачны къырып ток 
ызны алай тартадыла.

Къурулушчуланы тур-
гъан жерлери.

Боташланы Рашид.

Алай бла кандидатураланы 
сюзгенден сора ары бу адамла-
ны жиберирге оноулашхандыла: 
«Ленинцы» предприятияны 
башчысы Владимир Бердюжа-
ны, РФ-ни Федеральный  Жый-
ылыууну Федерация Советини 
члени Бечелланы Илиясны эм 
огъаргъы палатада КъМР-ни 
келечиси Альберт Кажаров-
ну, Къырал Думаны депутаты 
Геккиланы Заурну, Прохладна 

Съездге делегатла сайланнгандыла
районну администрациясыны 
башчысы Александр Василенко-
ну, КъМР-ни Асламлы информа-
ция органларыны ишлери жаны 
бла къырал комитетини башчы-
сыны орунбасары Гыллыланы 
Ахматны, КъМР-ни Башчысыны 
Администрациясыны таматасы 
Владимир Жамборовну, КъМР-
ни Парламентини спикерини 
орунбасары Руслан Жанимовну, 
«Арт-Медиа» компанияны башчы-
сы Фатима Иванованы.

Андан сора да, КъМР-ден 

съездге, «Единая Россияны» Баш 
советини  членлерича, КъМР-ни 
Башчысы Арсен Каноков, Къы-
рал Думаны депутаты Адальби 
Шхагошев, Къабарты-Малкъар эл 
мюлк академияны ректору Борис 
Жеруков да барлыкъдыла. Алай 
бла битеу да бирге республика-
дан ол бийик даражалы жыйы-
лыугъа 12 адам къатышырыкъды.

Съездде уа «Единая Россияны» 
башчысы сайланырыгъы  белги-
ленеди. Быйыл апрель айда пар-
тияны членлери бла тюбешиуде 

Владимир Путин РФ-ни Прези-
дентини къуллугъуна киргенден 
сора партияны башчысыны 
къуллугъундан кетеригин бил-
дирген эди.  Кесини орунуна 
ол Дмитрий Медведевни  кёр-
гюзтгенди.

Съездде аны кандидатурасы 
сюзюллюкдю. Андан сора да,  
партияны мындан ары  ишини 
планы да къабыл кёрюллюгю 
да   белгиленеди.

ТИКАЛАНЫ Фатима.

Ахыры. Аллы 1-чи бетдеди.



32012 жыл, 17-чи май
Интернет-версия: zaman.smikbr.ru

ТЮБЕШИУ

Юбилей

Жангы сабаным
Адабиятны бай  бахчасында  

проза, поэзия, драматургия 
деген белгили жемиш терекле-
ни къатларында новелла деп 
да терек ёседи. Аны да барды 
башхалагъа ушамагъан таты-
улу кёгетлери. 

«Новелла» деген сёзню ита-
лия тилден бизге кёчюрсек, 
«жангылыкъ» деп чыгъады. 
Жангылыгъы уа неди? Ол  ха-
паргъа жууукъ эсе да, мен 
ангылагъандан, поэзияны или-
шанларындан узакъ тюйюлдю: 
мында эркин эмда  къара сёз 
бла жазылгъан назмуну да 
ызларын табаргъа боллукъду. 

Андан сора да, новелланы 
жолу, онгу да кенгирек, эрки-
нирек кёрюнеди манга бирде. 

Жылы бараза
Кёчгюнчюлюкню тузагъындан 

ычхынып, юйюбюзге къайтхан 
жылыбызда, туугъан жерибизге 
ийилип,  баш уруп, ата ташыбыз-
ны сылап, уппа этип, бизге ачы-
лып тургъан тауларыбызны къу-
чакълап, учхан къушлагъа салам 
берип, журтубузну тансыкълай 
эдиле таулула. Ол тансыкълыкъ 
алай жарыкъ эди, алай уллу 
эди, таулу кёк да, таулу жер да, 
анга сыйына эдиле саулай, ол 
тансыкълыкъгъа. Азатлыкъны 
татыулу хауасын, шаудан суунуча, 
жута, халкъыбыз энди жангы 
жашауун башлай эди. Башлай 
эди кеси жеринде.

…Элибизни оюлуп, тюп болуп 
тургъан базларыны биринде  
бёкемкъол таулу жашла, излей 
кетип, бир сабан агъач тапдыла, 
тот басхан сабан агъач.  («Сабан-
агъач» дегенликге, ол кеси да 
темирден ишленеди). Ала, аны 
кётюрюп келип, ныгъышда жый-
ылып тургъан акъсакъалланы 
алларына салдыла. Ол тийрени 
бир тюрлю шошлукъ бийледи. 

Таматала, къыйын ауушладан 
ётгенле, аз сёлешип, кёп этгенле 
бир кесекден, сабан агъачны 
къармап, ол жанындан, бу жа-
нындан да къарап, кеси оюмла-
рын, акъылларын айтып башла-
дыла, бир къыза, бир суууй…

Акъсакъалла, бир кибик,  бир 
оюмгъа келишдиле: уруш аллы 
жыллада колхозну темирчиси 
бар эди, алтынкъол таулу, де-
диле. Анга къоншу элледен да 
келиучю эдиле сабан агъач иш-
летирге, дедиле. Бу сабан агъач 
да – ма аны ишиди, дедиле. Кеси 
уа, урушдан да саугъалары бла 
сау къайтып, сюргюнде ёлгенди,  
дедиле.  Алай айтып, къартланы 
кёбюсюню кёлю толду, бирсиле 
да къуш-муш болдула…

Энди андагъыла сабан агъ-
ачны  тансыкълайдыла, сылап-
сыйпап, ийнакълайдыла. Сабий-
ле къоллары бла тийип-тийип 
кёредиле.

Андан сора башладыла ишле-
рин жашла, темир бла сёлеше 
билген, уста жашла. Сабан агъ-
ачны тотун къырып, кетерип, эски 
хырларын жангыртып, бичагъын 
жютю этип, тап да орнатып, къол  
тутхан жерлеринде чириген 
агъачларын кетерип, жангысын 
салып, башдан-аякъ жау да 
сюртдюле.

Сора сабан агъачны аягъы 
юсюне сюедиле. Жангы жаша-
уну, кесин сюегенча. Жангыр-
гъандан сора, хайт деп, учаргъа 
хазырланнган тау къушха ушады 
ол алайда. Къартла, жашланы 
ишлерин жаратып, ыспас этип, 
ыразылыкъларын айтдыла.

Андан сора излеп, эки жарау-
лу ат да тапдыла.  Аланы сабан 
агъачха жегерча, хамутладан 
башлап, битеу кереклерин ма-
жардыла. Жегип да кёрдюле.

Экинчи кюн эрттенликде, эл кё-
тюрюлюп, къарты-жашы да, бай-
рамгъача, къууанчлы чыкъдыла.  
Адамланы бетлерине нюр келе, 
бир бирлерин алгъышлайдыла.

Сабан агъач хазырды, атла да  
жегилип. Энди баразаны ким 
башларыкъды? Сёз айтхан бол-
май, жыйылгъанла акъсакъалла 
таба къарадыла. Ала уа  алда 
сюелген, ёшюнюнде да алтын 
жулдуз жылтырагъан, кеси да 
жулдузгъа келишген, бёкем чал-
башха бурулдула да: «Тебире!» 
- дедиле. Ол а – уллу намысы 
жюрюген, кёчгюнчюлюкде да 
атын айтдырып, Социалист Уру-
нууну Жигити болуп къайтхан 
таулу эди. Тебиреди ол.

Тамата сабыр-сабыр атлай 

Прохладный шахарны ЗАГС 

бёлюмюню юбилейлени белги-

леген китабында Анатолий эм 

Раиса Шищенкола къол сал-

гъандыла.  Жашауларыны 50 

жылларын бирге ётдюргенлеге 

кесини алгъыш къагъытын ша-

харны мэри Юлия Пархоменко 

да жибергенди. Анда ол ала 

Элли жыл бирге
ёсюп келген тёлюге ахшы юлгю 

болгъанларын белгилегенди. 

Анатолий Никитовични бла Ра-

иса Петровнаны таныгъанланы 

бла биргелерине ишлегенлени 

араларында сыйлары, намыс-

лары жюрюгени да бошдан 

болмагъанын да чертгенди ол. 

Аланы экисини да урунуу 

стажлары 75 жыл болады. Ра-

иса Петровна 16 жылны тигиу 

этген фабриканы директору 

болуп ишлегенди. Ол башчы-

лыкъ этген кезиуде ишленнген 

эди предприятияны 3 къатлы 

жангы мекямы.  Анда 1200 

адам уруннганды. Дагъыда 

предприятияны кесини сабий 

сады бла общежити да бар 

эди. Ол шахарны бек игилери-

ни бирине саналгъанды.

Анатолий Никитовични аты   

хар прохладначыгъа белгили-

ди. Ол шахарны культура бай-

лыгъын сакълаугъа къыйын 

салгъанладан бириди. 

Ала кёп жылланы ичинде 

сюймекликлерин, бир бирге 

намыс этиуню, юйюр жашау-

ну, адет-тёрелерин сакълаял-

гъандыла. Ол а ызларындан 

келген тёлюлеге ахшы юл-

гюдю.

Людмила ПАНФИЛЕНКО,

Прохладный шахарны ад-

министрациясыны пресс-

секретары.

Алгъын къыралыбызны адам-
лары энчи къайгъыларындан 

къыралны сейирин алгъа сала 
эдиле. Буюрулгъан ишни тийишли 
тамамласакъ, аны кючлю этерге, 
аны экономикасын кётюрюрге биз 
да юлюш къошабыз, дей эдиле. 
Эл мюлкде, къурулушда, адам-
ланы жумушларын жалчытхан,  
къайсы бёлюмде ишлеселе да, 
ала ата журтубуз бай болса, хар 
инсан да къолайлы боллукъду 
деп, урунууда ахшы кёрюмдюле 
болдура эдиле.

Аны ючюн кеслерине сый да 
излемегендиле. Алай къырал 
ахшы ишчилерин унутмагъанды, 
махтагъан, кётюрген да  этгенди.  
Аллайладан бири Байдаланы 
Батталны жашы Камалды.

Алтмышынчы жылда Наль-
чикде технология техникумну 
бошагъандан сора Чегем район-
ну потребсоюзуна жибередиле. 
Анда буфетчи болуп ишлейди 
да, бираздан районнга тамата 
ревизорну къуллугъуна саладыла. 
Булунгудан башлап Нартаннга 
дери районну эллеринде тюкен-
лени ишлерин тинтип тургъанды.

Бу ишде Камал эки жыл уру-
нады. Кесин иги билимли 

специалистча кёргюзтеди. Андан 
сора аны общепитни район бири-
гиуюню таматасыны къуллугъуна 
саладыла. Ары уа отуз эки ресто-
ран, кафе, столова, школлада 
аш юйле киредиле. Кёрюмдюле-
ри бла бу организация бек артда 
къала эди. Камал башчылыкъ 
этген  алты айны ичинде ол экин-
чи жерге чыгъады. 

Камалны къолунда эки жюз-
ден артыкъ адам ишлей эди. 
Аланы хар бирини къылыгъы, 
акъылы башха. Алай ол, бары-
сы  бла да тил табып, борчун 
тынгылы толтурады. Аш юйлеге 
качестволу продуктла тапдыры-
ладыла, анга кёре, татыулу аша-
рыкъла бишириледиле. Адамла  
татыуларын жаратадыла, ыра-

Ветеранла

 Уруннганына кёре - сый да
зылыкъларын билдиредиле. Аны 
хайырындан бу организация хар 
заманда да алчыланы санында 
айтылып тургъанды. Ол заман-
лада Камал  сыйлы саугъаладан 
бири-Къызыл байракъгъа да ие 
болгъанды.

Минги тау тийресинде турбаза-
ла бла альплагерьле къура-

лып, ол жанына солургъа кёпле 
келип тебирегенде, анда сатыу-
алыу контор ачылады. Быллай 
ишде уллу сынауу болгъанын эсге 
алып, кеси да ары жанлыды деп, 
ол предприятиягъа башчылыкъ 
этерге Байда улун жибередиле.

Анда уа солуу юйлени аш бла 
жалчытыргъа керек эди. Тыш 
къыралладан келгенлеге уа бю-
тюнда иги къарай эдиле. Аланы 
жанындан бир тюрлю тарыгъыу 
болмаз ючюн, ахшы ашарыкъла 
бла жалчытхандыла. Конторада 
продуктланы качествосуна къа-
рагъан бёлюм бар эди. Анда иги 
специалистле ишлегендиле. Та-
мата аланы ишлерин дайым кон-
трольда тутханды. Ол анда тур-
гъан къадар, аш-суу жарашмай, 
ауругъан адам болмагъанды.

Анда ишлей тургъанлай, Ка-
малны ызына чакъырып, алгъын 
жерине, Чегем районну  обще-
питини биригиуюне саладыла. 
Пенсиягъа чыкъгъынчынга дери 
анда урунуп тургъанды. Ол 
жолунда къаллай жерледе иш-
леген эсе да, хар заманда атын 
иги бла айтдыргъанды. Анга бе-
рилген махтау къагъытла, «Со-
вет потребитель кооперацияны 
отличниги» деген сыйлы ат  да 
шагъатды.

Бюгюнлюкде уа Байда улу 
пенсиядады. Юй бийчеси 

Жаппуланы Шарипа бла, сабий-

лерини, туудукъларыны къайгъ-
ыларын эте,  экинчи Чегемде 
турадыла. Жашау жолуну юсюн-
ден хапар башланса, Камал бир-
гесине ишлегенледен кёплерин 
хурмет бла эсгереди. Ол санда 
Къудайланы Сафарбийни, Над-
яны, Гемуланы Лизаны, Уяналаны 
Светаны, Жаппуланы Шамилни, 
Хажи-Муратны, Хаджиланы Тят-
тяны, Согаланы Локъманны эм 
дагъыда башхаланы.

                                 
 ОСМАНЛАНЫ Хыйса.

Сол жанында биринчи Байдаланы Камалды. Махтау къагъыт 
берилген кезиу.

Интернетде къатыгъызда адам 
болмаса да, инфарктдан къуту-
лургъа боллукъду деген рекомен-
дацияла болгъандыла. Ала бек 
тынч этерчадыла, ол себепден 
адамла аланы  танышларына, 
жууукъларына жибередиле, адам-
ланы сейирсиндиредиле: кёплени 
жанларын къорууларыкъдыла бу 
рекомендацияла деп! Ма былай 
жазады атсыз интернет-автор:

«Сиз кесигиз жангызлай юйге 
бара турасыз дейик, ауур ишчи 
кюнден сора. Билмей тургъанлай 
жюрегигиз бек ачыгъанын сезесиз, 
ол къоллагъа жетеди, боюнугъуз-
гъа барады.  Сиз жангызлай эсегиз, 
инфарктдан къалай къутулургъа 
боллукъду? Жюреги тапсыз ишле-
ген, кючюн тас эте тургъан, эсин тас 
этгинчи жаланда 10 такъыйкъасы 
болгъан адам не этерге керекди?»

Былайда автор кеси жууап этеди 
кесини соруууна: «Къоркъмагъыз, 
жётел эте башлагъыз, къаты жётел. 
Хар жётел этерни аллында терен 
солуу алыгъыз. Жётел терен эм кёп 
болургъа керекди, жюрекни тере-
нинден тюкюрюгюгюзню келтирип. 
Солуу бла жётел хар эки такъыйкъ-
адан бир кере бардырылыргъа ке-
рекдиле болушлукъ жетгинчи неда 
жюрегигиз тийишлисича ишлеп 
башлагъынчы.

Терен солуула ёпкелеригизге кис-
лород бередиле, жётел а, жюрекни 
къысдырады, алай бла къанны жю-
рюуюне себеплик этеди. Жюрекни 
ишлетген басым да аны ритмалы 

Саулукъ

Жётел инфарктха болушурукъ тюйюлдю
ишлеуюн игилендиреди. Алай бла 
инфаркт болгъан адам больницагъа 
жеталлыкъды»,-деп.

Аллай оюмгъа ийнаныргъа бол-
лукъмуду? Биз алай соргъанбыз 
Россейни Медицина илмуларыны 
академиясыны хирургия арасыны 
директоруна, медицина илмуланы 
доктору Сергей Леонидович Дзе-
мешкевичге:

-Мен аллай  болмачы затланы 
юслеринден оюмуму айтыргъа 
окъуна сюймейме. Бир адам да 
айталлыкъ тюйюлдю аллай болум 
не болгъанын –кючлене баргъан 
инфарктмыды, огъесе стенокардия 
къысхан кезиумюдю. 

Биз, специалистле, окъуна реани-
мацияда терк тохташдыралмайбыз 
не болгъанын, тинтиуле бардыр-
гъынчы. Аллай болумда жётел эте 
эсе, ол бек къоркъуулуду, жюрек 
ауруу къозгъалгъанда, артыкъда 
кюч ала баргъан инфарктны кези-
уюнде, не тюрлю ауурлукъ да бек 
къоркъуулуду. 

Не этерге керекди?
Терк болушлукъ берген машина-

нычакъырыргъа эм тепмей жатып 
турургъа.

Хал осаллана эсе, нитроглицерин 
бар эсе, бир таблетканы ичерге неда 
бир капсуланы (тил тюбюне салып 
эмерге).

5 минутну ичинде хал игиленме-
се, дагъыда бир таблетканы, сора 
ючюнчю таблетканы да ичерге 
боллукъду, андан кёпню уа - угъай.

Нитроглицерин ичген эсегиз, 

турургъа жарамайды - къан тамыр-
ны басымы къарыусузланнганы 
ючюн башыгъыз айланырыкъды 
- жыгъылыргъа боллукъсуз.

Сиз орамда, автобусла тохта-
учу жерледе, тюкенде эм башха 
жерледе адам къарыусуз болгъа-
нын кёрсегиз, кетип къалмагъыз 
-«скорыйни» чакъырыгъыз, врачла 
келгинчи, алайда туругъуз: къары-
усузну боюнун къысхан жагъасын 
тешигиз, бел бауун бошландырыгъ-
ыз, онг бар эсе, аркъасына жатды-
рыгъыз, хауа эркин келирча этигиз.

Нени билирге керекди
 Инфаркт болургъа боллугъун 

билдирген шарт бар эсе, «скорый-
ни» чакъырыргъа керекди: жюрек 
чанчса, ол къолгъа, инбашха, 
тюп жаякъгъа, аш оруннга жет-
се, андан сора да, жюрек ауузну 
кюйдюрсе. 

Нитроглицеринни ичсе, жюрек-
ни ачыгъаны эм кюйгени тохта-
масала, ала инфаркт болургъа 
боллугъуну шартларыдыла. 

Ёлеме деп къоркъуу. Жюрек 
ауруса, къоркъууну къозгъаучу 
гормонла тириледиле. Ол кезиуде 
адамны бети агъарады, сууукъ тер 
басады. 

Асламысында инфаркт эрт-
тенлик кезиуледе болады, ма ол 
кезиуде сакъ болугъуз кесигизге 
эм жууукъларыгъызгъа - ауруп 
башласагъыз, тёзе кюрешмей, 
врачны чакъырыгъыз.

келип, сабан агъачны, жаны бол-
гъан затныча, сыртын сылады да, 
адамлагъа эшитдирип, ауазын 
кётюрюп: 
- Ахшы кюнде башлайыкъ жангы 
жашауубузну! Миллетибизни 
тюзлюгю къайтды!  Бу игиликни 
кёрмей кетгенлени унутур кюн-
ню Аллах бермесин!  – деди,  
ёню къарыгъа, кёлю тола. 
Жыйылгъанла къарс урдула…

Мылы топуракъ 
берчли къоллада

Барады бараза, жангы жыр 
баргъанча. Таулула ёз жерлерин-
де жылы сюргю ызны саладыла, 
алай. Кёчгюнчюлюкде туугъан 
сабийле жалан аякълай олсагъ-
атда сюрюлген жерде  чабадыла. 
Тобукъларына дери батылып, 
баразаны ызындан барадыла, 
тизилишип…

Ала, ол сабийле, битеу таулу 
сабийле да энди насыплыдыла. 
Атала жери алагъа тирлик да, 
бирлик да, аны бла бирге игилик 
да берликди, Аллах айтса!

Жангы бараза барады, жерге 
жангы жашау бере. Тиширыула 
асыры къууаннгандан, бир бир-
лерин къучакълап, жиляйдыла. 
Кишиле, Аллахха шукур эте, жю-
реклери, кёзлери да тола,  мылы 
топуракъны берчли къол аязлары-
на алып, уппа этедиле.

Чууакъ кёг а ыразы болуп къа-
райды бу халгъа,  бу халкъгъа, 
къыйынлыкъда умут юзмеген 
халкъгъа. Жер а, кесини сабан-
чыларын анча жылны таймай 
сакълагъан жер а, ёз къууанчын 
жангы баразаны юсюнде келген 
тылпыуу бла береди.
Эллиле уа, жангы баразаны баш-
ланнган жеринде къазанла да 
асып, жырлай-тепсей, ойнай- 
кюле, ашай-иче, аталарыбызны 
заманларындача, къурманлыкъ 
этдиле. Андан сора урлукъ сеп-
диле. Таула уа, сюелип, сюйюнюп 
къарайдыла жылы баразаны 
ызына, жангы жашану атлаууна. 

Кетме, кетме жангы кюн!
Жаппа-жангы кюн, терезем-

ден ётюп келип, жарытып ту-
рады атамы, анамы да бирге 
тюшген уллу суратларын юйюм-
де. Алай жарытады экисин да, 
къучакълагъан этгенча.

Суратха къарайма, бюгюн кёр-
генча, къайтып-къайтып къарай-
ма, кесим да жарыкъ бола.

Къарайма, юйюм да жарый, 
берекетден тола.

Къарайма, атам, анам да  узакъ-
дан къайтып келе тургъанча.

Къарайма суратха, бу дуниядан 
кетген эселе да, экисине да  кюн 
тийип, бери келтирип…

Сора айтама жангы кюннге:
- Кетме, кетме юйюмден, 

элимден, жеримден, сен къуду-
ретлисе, огъурлуса!

Эри бла къатыны
Эри бла къатыны эл орамда 

барадыла. Къарагъан кёзге 
асыу бола, зар кёзлеге жар-
сыу бола, барадыла. Бир бир-
ге къууат бере, барадыла.

Быланы кёрген тиширыуладан 
бири:

- Къаллай кишиси барды, бий 
кибик! – дейди.

- Тюз айтаса, керти да бий 
кибик, къатынына сый кибик, - 
дейди башха тиширыу.

- Алайды, къатыны иги бол-
са! – деп къошады жашаулу 
тиширыу. Къатыны бла эри эл 
орамда барадыла. Барадыла 
бирге, тап келишип, бир бирге 
жаратылгъан кибик. Барады-
ла, орамны сымарлай…

Быланы кёрген эр кишиле 
къарайдыла, кёз къакъмай.

- Ма къатын десенг! Агъачы, 

сыфаты да хур къыз кибик! – 
дейди бири.

- Къарачы, атлагъаны, зурнук 
учханлай, - дейди башхасы.

- Алайды, эри иги болса! – деп 
къошады  чалбаш къарт.

Эри бла къатыны эл орамда 
барадыла. Мен да къарайма 
быланы ызларындан. Къууанып 
къарайма. Быланы кёрген ти-
ширыула да, быланы кёрген эр 
кишиле да тюздюле. Тау элни 
орамында баргъан таулу киши 
бла таулу тиширыу жашауларын-
дан къууансынла дейме да, мен 
да керти айтама. 

Ёнкючлерим 

Бир-бирде мен сейир этеме 
кесими жашауума, ёнкючлерими 
кёпден-кёп эте баргъан акъбаш 
жашауума. Ма, тюнене элимде 
шауданда аны гяхиник  тауушу-
на къулакъ сала, шатык ауазын 
ичип, зауукъ  этгенме. Кёп кели-
учю кезлеуюмде бюгюн, бетими 
жуууп, жаш болгъанма. Алай эсе 
да, ол – ёнкючдю манга, шаудан-
дан алгъан ёнкючюм.

Ма ётген кечемде, жукъусуз  
кечемде, башымда ачыкъ жул-
дузла арбазымда къаллай бир 
жарытдыла мени, кёкге кётюре, 
ариу айта, къубулта. Ол угъай 
эсенг, ала чал башыма да су-
байлыкъ бергендиле. Алай эсе 
да, ол да – ёнкючдю манга, 
жулдузладан алгъан ёнкючюм.

Ма мындан алда Къуршоучу 
къаягъа  чыкъгъанма да, андан 
дуниягъа къарап, ох дедим. Кёз  
къарамым къарылгъач кибик 
учду, къучакълай тауланы, жол-
ланы, бахчаланы, юйлени. Таулу 
дунияны саулай. Алай эсе да, ол 
да – ёнкючдю манга,  къаядан 
алгъан ёнкючюм!

Ма алайды, бир-бирде мен сей-
ир эте жашайма кесими акъбаш 
жашауума, ёнкючлерими кёпден-
кёп эте баргъан жашауума.

- Энди къалай тёлейим бы-
ланы, бу къадар ёнчюклерими  
деп, сагъышха къалып тургъа-
нымлай, бир аууаз келди ёрге-
ден, башындан:

- Назмуларынг а,  назмула-
рынг? – дегенни айтды ол. 

Ышарыу
Ышарса, хар жан да,  ол угъай 

эсенг, хар зат да нечик ариу бо-
лады. Аны  кёп сынагъанма да, 
андан айтама. 

Къарачы, терек къалай ариу 
чакъгъанды! Ол а – аны ыша-
рыууду. Ышармаса, чагъаллыкъ 
тюйюл эди, дейме.

Кёкде бери къарап тургъан 
жулдуз къаллай бир узакъды?! 
Аны жарыгъы уа жетген этеди 
жерге, ышарады да.

Гыржын, хант къанганы татыуу 
болуп, берекет берип турады 
юйюнге. Ышарады да, андан. 
Шаудан суу, тап-тазалай, бузул-
магъанлай, чыгъып тураллыкъ  
тюйюл эди анча ёмюрню, алай 
ариу ышармаса.

Кязимни суратына бир къара-
чы. Аны бетинде битеу малкъар-
ны жарытхан къууат барды. Ол 
а – Аллах берген уллу фахмусуну 
ышаргъаныды.

Сабий жукъу арасында ыша-
рады, битеу юйню ичин келбетли 
этип. Ол  ышарыуну баланы ёс-
дюрген кючю да барды.

Танг ышармаса, жерни жары-
таллыкъ тюйюлдю, табийгъатха 
жан салаллыкъ тюйюлдю. Къа-
рачы, тейри  къылыч къалай 
ачылды, учхан этерикча. Ол – 
аны ышаргъаныды.

«Балкария» нечик уста теп-
сейди, ышарады да. Ол ыша-
рыу а кюнюбюзге кюн береди 
бир-бирде.

Адамла! Келигиз, бир бир-
ге ышарып къарайыкъ, алгъа 
ышанып барайыкъ. Адамны 
бетинде ышарыу жашаугъа да 
ышаныу береди. Аны ючюн ай-
тама: «Жашасын ышарыу!»деп. 

Сау бол 
ёлюмсюзлюгюнг  ючюн 

Иги кесекден бери  Къайсынны 
эсгертмесине бармай тура эдим 
да, бюгюн, бу иги, байрым кюн, 
бу жарыкъ мангылайлы ачыкъ 
кюн, бар ишлерими къоюп келип, 
поэтни аллында сюелеме.

Сюелеме…Эсгертме дегенлик-
ге, бери бир жангы оюмум неда 
жангы сёзюм, сагъышым тууса, 
келиучюме. Келип, Къайсынны 
кеси бла сёлешип, сора сёз эши-
тип, сабырлыкъ алып кетиучюме.

Сюелеме…Бир-бирде  уа, мен 
билмей тургъанлыкъгъа, кюн бы-
лайтын да чыгъа болурму бизге, 
дейме кеси кесиме. 

Сюелеме…Къайсын а, айтха-
ныма къулакъ сала, ёз оюмун 
бетинде билдире, эсими атха мин-
дире, алай къарайды. Къарамы 
уа жерибизни хар адамына, хар 
орамына жете.

Сюелеме… Нечик игиди бу 
эсгертмебиз болгъаны, бу айбат 
орамы да былайтын, Къайсынны 
аллында, черекча, баргъаны.

Сюелеме… Нечик игиди быллай 
поэтни  быллай халкъы болгъаны, 
быллай халкъны быллай поэти 
болгъаны, дейме кеси кесиме. 

Сюелеме…Не къадар адам 
барды былайда, бары да поэтге 
келип, хар бирини бир жумушу.

Ма кесиме ушаш бир акъбаш 
аппа, эсгертмеге, таугъача къа-
рай, Къайсынны юсюнден, бети 
жарый-жарый, туудугъуна  хапар 
айтады, алайда ёсдюре-ёсдюре 
баласын…

Бир жаш а, поэтни китабын 
ачып, назмусун окъуйду алайда, 
жангы сезимле ала. Ма, жангы 
юйдегили болгъан жаш адамла 
уа, келе-келип, кюнден толу гюл 
къысымларын поэтни аллына 
салдыла, андан алгъыш алдыла.

Сюелеме… Сагъышлыды Къай-
сын. Таула таба къарагъанлай. 
Анда уа туманла бир кете, бир 
къайта, бир а жерге бауурлана… 
Ауурлана… Тансыкъмы болгъан 
болур Чегемге? Огъесе таула абе-
рими айта болурла, анга эшитди-
рип? Огъесе…Билген Аллахды…

Сюелеме… Нечик тап этдим 
бюгюн, бу иги ангылаулу кюн, бу 
жарыкъ мангылайлы кюн, бери 
келгеними, дейме кеси кесиме. 

Кете туруб а, айтама: 
- Сау бол ёлюмсюзлюгюнг 

ючюн, - дейме, бетине къарап 
Къайсынны. 

Кимди жыртхыч?

Терен агъачда ушкок атылгъан, 
итле юрген тауушла, адам къы-
чырыкъла. Дуния – хахай… 
Акъ къарда, къан ыз къоя, къа-
чып барады жаралы бёрю. Итле 
да, адамла да, бир бирден башха 
болмай, муну ызындан бир бирге 
ал бермей чабышадыла. Бёрю уа, 
зауанлы кеси, терен къаргъа ба-
тыла, батыла, ызындан а ушкокла 
атыла, атыла, ахыр кючюн жый-
ып, къутулургъа кюреше барады. 
Алай эте келип, тёгерегин алдыла 
бёрюню,  къуршаладыла, адамла 
да, итле да, бирча кеслерин атып. 
Жангыз бёрю, жаралы бёрю 
ауду, эси да кете, ауду. Бар кючюн 
тауусуп ауду. Бу дунияны душма-
ны болуп ауду. Акъ къарда  бёрю 
къанны ызлары – ол сынагъан 
къыйынлыкъланы жазыулары 
болуп…

Къутулалмады, харип.   Адам-
ла, ушкокланы  аны юсюне бу-
руп, итле жулкъуп башладыла.

Бёрю уа, битеу амалын тау-
усуп, къандан толу ауузун уллу 
ачып, ахыр тылпыуун бошлап, 
узун тартып улуду, жилягъан 
этгенча, улуду. Улуду, сагъайып 
тургъан терен агъачны титире-
тип.  Алай улуду, адамла да, 
итле да артха сескенип.

Бёрюню жаны уа, энди кёкден 
къарайды бу жерде артыкъ-
лыкъгъа. Кесини балаларын 
да, аланы аналары – гатча бё-
рюню да къоруулай, сакълай, 
душманларын башха жанына 
алып кетип, алай ёлген бёрюге 
ыразыма мен да.  Андан жазама 
муну, бу хапарымы.

Сора уа, энди уа, аланла, 
жыртхыч кимди, адаммыды, 
огъесе бёрюмюдю?..

Сабаныбызгъа быллай урлукъ 
себип да кёрейик. Жазыу ишни, 

чыгъармачылыкъны башы из-
леудю. Бу жанрны эрттедеги 
устасы Проспер Мериме айт-
ханлай, «быллай чыгъармала 
айнып барлыкъдыла ёмюрле-
ни барыуунда». 

Дуниягъа белгили малкъар 
адабиятыбызда, айхай да, 
бардыла тынгылы новеллала. 
Кесими ишимде уа, алай этей-
им да, былай этейим да, энди 
жангы ыз салайым деген акъы-
лым чырт да болмагъанды. Хар 
замандача, къолумдан кел-
генича, жюрегим, сезимим да 
излегенча жазама.  Бу чыгъар-
мала алай жаратылгъандыла, 
новеллала болуп. Алагъа багъа 
бичерикле уа сизсиз, хурметли 
газет окъуучула.

Солдатская станицаны би-
блиотекасында «Культура бла 
огъурлулукъну сакълагъанла» 
деген  творчестволу адам-
ла бла тюбешиу болгъанды. 
Адам усталыкъны ол урунуу 
рынокда керекмиди, тюйюл-
мюдю – анга кёре сайлайды. 
Аны эсге алып, мероприятия-
ны къурагъанла анга артыкъ 
уллу эс бургъандыла. 

Ары келген жаш тёлю би-
блиотекарьны, клубда ишле-
генлени, музыкадан дерсле 

Культура бла огъурлулукъну сакълагъанла
берген устазны ишлерини, 
ала адамланы араларында 
бир бирлерин ангыларгъа 
себеплик этгенлерини юсюн-
ден айтханларына тынгы-
лагъандыла. 

- Бери келгенлени асламысы 
искусстволаны школуну окъ-
уучулары, элдеги клубдагъы 
самодеятельный коллективле-
ге жюрюгенле, библиотеканы 
окъуучуларыдыла. Алай эсе, 
чыгъармачылыкъ аланы жа-
шауларына бусагъатда окъуна 

кирип турады. Быллай тюбе-
шиуледен сора жаш адамла 
жюреклери сайлагъан, баш-
халагъа хайырлары тийген 
усталыкъны сайларла деп 
ышанама. Ким да болсун, жю-
реги тартхан иш бла кюрешсе, 
аны башхагъа алышыргъа 
сюймей, жашауунда насыплы 
боллукъду,- дегенди Маяков-
скийни атын жюрютген эл 
библиотеканы таматасы Ольга 
Мороз.

«Абитуриент» деген целе-

вой программаны баш борчу 
да олду - жаш адам, кесини 
хунерин, сейирин эсге алып, 
усталыкъны алай тюрлю сай-
лагъан. Прохладна районну 
библиотекаларында быллай 
ишле тамата классланы окъ-
уучуларына бла аланы ата – 
аналары бла да хар жылдан 
бардырыладыла.

                              
Прохладна районну 

администрациясыны 
пресс – службасы.



Номерге графикге кёре
 19.00 сагъатда къол салынады.  

20.00 сагъатда къол салыннганды 

ЫСПАС КЪАГЪЫТ

Школ жашау

Россейни Жууапха  тартыл-
гъанланы терсликлерине жо-
лукъдурууну федеральный служ-
басыны КъМР-де Управления-
сыны  (УФСИН-ни) следствие 
изоляторунда тутмакъла кесле-
рин къалай жюрютгенлерин эм 
къаллай болумда тургъанларын 
тохташдырыу жаны бла  комис-
сияны жыйылыуу болгъанды. 
Анга КъМР-де Адамны эркинли-
клери жаны бла  уполномочен-
ныйни кенгешчиси  Таукенланы 
Мустафа, орус Православный 
килисаны  протоирейи  Валентин 
Бобылёв, Муслийманланы дин 
управлениясыны председатели-
ни  орунбасары Андзор Емкужев, 

Марина Мамиловна Татимова 
Яникойну орта школунда эм иги 
устазланы бирине саналады. Ол 
гитчелени окъутады. Экинчи «Б» 
классны уа класс башчысыды. 
Ишин да биледи, аны иги кёл са-
лып да бардырады. Сабийлени 
аталарындан-аналарындан кёп 
алгъыш сёзлеге ие болгъанды.

Ол, аланы иги окъутхандан 
сора да,  школда бардырылгъан 
тюрлю-тюрлю байрамлагъа 
хазырлайды. Алада Марина Ма-

Чеченде 22-чи мартда баш-
ланнган «Жанны чакъырыуу» 
деген акция тохтаусуз бардыры-
лады. Аны чеклеринде школчула 
боевиклеге мамыр жашаугъа 
къайтыгъыз, деп тилеп жазгъан 
10 мингден аслам письмо жый-
ылгъанды.

- Акциягъа битеу районланы 
1-7-чи классларында окъугъанла 
къатышадыла. Аланы санында 
боевиклени эм ёлген полици-
ячыланы сабийлери да барды-
ла, - дегенди «Комсомольская 
правда» газетни корреспонден-
тине Чеченни  правительствосуну 
жамауат биригиуле бла байлам-
лыкъ жюрютген эм жаш тёлюню 
ишлери жаны бла комитетини 
начальниги Ислам Бельтиев.

Жыйышдырылгъан письмо-
ланы вертолётдан террористле 
бугъуп айланнган жерлеге атар-
гъа деген мурат барды. Бек игиге 
саналгъан письмоланы телеви-

жамауат къараучу комиссияны 
члени  Луиза Оразаева, уголов-
ный жууапха тартылгъанланы 
тюз жолгъа салыуну юсюнден 
закон къалай  толтурулгъанына 
надзорлукъ этиу жаны бла проку-
рор Шауаланы Виталий, Нальчик 
шахар округну администрация-
сыны башчысыны советниги Со-
сланбек Бетрозов эм следствие 
изоляторну  къуллукъчулары 
къатышхандыла.

Комиссия алты тутмакъны 
ишине къарагъанды. Аладан 
экеуленни болжалындан алгъа 
башларына бош этиуню вопросу 
сюзюлгенди. Аланы хар бири бла 
энчи сёлешген заманда,  ненча 

кере сюд этилгени, жууапха не 
ючюн тартылгъаны, иги къы-
лыгъы ючюн махтау алгъаны 
бла къалгъаны,  иш кёллюлю-
гю, юйюрде болуму, аманлыкъ 
этерине не зат сылтау болгъаны 
эмда аны адеп-къылыгъыны 
башха шартлары эсге алынн-
гандыла.

Хар тутмакъ ючюн да къол 
кётюрюу энчи бардырылгъанды. 
Ахырында уа аланы барысын да 
болжалындан алгъа  эркин этер-
ге  оноу къабыл кёрюлгенди.

                                  
Мадина ЗАБАРОВА.
КъМР-де  УФСИН-ни  

пресс-службасы.

Нальчик шахарны прокурату-
расы «Нальчик Автобус Транс» 
муниципал унитар предприяти-
яда урунуу законодательствону 
излемлери къалай толтурулгъан-
ларын тинтгенди, эмда анда иш 
хакъ заманында тёленмегени 
ачыкъланнганды.

Россей Федерацияны Консти-
туциясыны  37-чи статьясыны 
3-чю пунктуна тийишлиликде хар 
ким федеральный закон тохташ-
дыргъан ёлчемде ай сайын иш 
хакъ алыргъа керекди. РФ-ни 
Урунуу законодательствосуна 

кёре уа, иш хакъ хар айдан эки 
кереден аз болмагъан болжалда 
тёленеди.

Ол алай бола тургъанлай, 
«Нальчик Автобус Транс» му-
ниципал унитар предприяти-
яда анда уруннганлагъа 2012 
жылда январь-февраль айлада 
3806787.48 сом тёленмегенди. 
Андан сора да, РФ-ни Урунуу 
кодексини 236-чы статьясына 
бузукълукъ этилгени ачыкъланн-
ганды. Отпускагъа баргъан эм 
ишден кетген адамлагъа тёле-
нирге тийишли ахча  заманында  

берилмегенди.

Аллай кемчиликле ючюн 

предприятияны  генеральный 

директоруна къаты эсгертил-

генди. Андан сора да, РФ-ни 

Административ право низамгъа 

бузукълукъ этиуню кодексини 

5.27-чи статьясыны 1-чи кесе-

гине кёре административ иш 

ачылгъанды.

Тинтиу ишледен сора «Наль-

чик Автобус Транс» предприя-

тие иш хакъ тёлеуде  борчундан 

къутулгъанды.

КъМР-де МВД-ны Уллу Ата 
журт урушну кезиуюнде ёлген 
солдатланы сюеклерин из-
леу жаны бла отрядны ишине 
жаланда Къабарты-Малкъар-
да жашагъанла ыразы болуп 
къалмай, битеу къыралда къа-
зауатдан къайтмай къалгъан 
аскерчилени ахлулары да эрт-
теден бери ыспас этип келе-
диле. Отрядда 26 адам барды. 
Анга ич службаны полковниги 
Руслан Маржохов башчылыкъ 
этеди. Аны хайырындан отряд 
2004 жылдан 2012 жылгъа дери 
кезиуде 9 аскерчини атлары 
тохташдырылгъанды, аланы 
ахлуларына хапар берилгенди. 
Нальчик шахарны бла Терк 
районну жерлеринде былтыр 
эмда быйылны озгъан кезиу-
юнде Ата журт урушда ёлген 15 

къызыл аскерчини ёлюклери 
табылгъандыла.

Бу кюнледе КъМР-де ич иш-
лени министри полицияны ге-
нерал майору С.В.Васильевни 
аты бла Ольга Дмитриевна 
Нечаевадан письмо келген-
ди. Ол анда КъМР-де МВД-
ны излеучю отрядына ыспас 
этип жазады. «Сиз Ата журтну 
къоруулай жанларын берген 
аскерчилени ёлюклерин излеп 
тапханыгъызны, намыс, сый 
берип асырагъаныгъыз ючюн 
сау болугъуз.  Манга 70-жылдан  
артыкъ болады. Сизни юсю-
гюзден «Время СК» газетде 
окъугъандан сора письмо жа-
заргъа таукел болгъанма. Сиз 
Къабарты-Малкъарны жеринде 
ёлгенлени излейсиз.

Мени атам, Нечаев Дмитрий 

Алексеевич (къайсы жылда ту-
угъанын тюз билалмайма, мен 
хыйсап этгенден 1910 жылды) 
Нальчикде темир жол станци-
яны таматасыны орунбасары 
болуп ишлегенди, анам а кассир 
эди. Ол  айтханнга кёре, темир 
жолчуланы аскерге алмагъан-
дыла. Къалай бла эсе да атам  
кондитер фабрикагъа ишлерге 
баргъанды. Андан а урушха 
кетгенди. 

Анам, мени да алып, ата-ана-
сына атланнганды. Андан бери 
Минеральные Водыде жашай-
быз.  Урушдан сора уа анама 
аскерчи Д.А.Нечаев  1943 жылда 
мартда белгисиз тас болгъанды 
деген къагъыт келгенди.  Анам 
айтханнга кёре (ол ёлгенди), 
аны Алагир тийресинде жаралы 
этгендиле. Алайда солдатла асы-

Озгъан байрым кюн  респу-
бликалы РОСТО (ДОСААФ) 
обществону арбазында "Хор-
лам" деген аскер-спорт оюнла 
бардырылгъандыла. Респу-
бликаны битеу районларындан 
эмда шахарларындан келген 
школчула  Ата журтну тарыхын 
билиуде, илишан атыуда,  АК-

мандала «Юность России»  
спорт комплексде "Алгъа, жаш 
аскерчиле!" деген оюннга къа-
тышхандыла. "Тизгинде  сюеле 
билсенг, къазауатда да кючлю 
болурса" деген эришиулеге 
онбеш команда къошулгъанды. 
Аланы хар бирине онеки окъу-
учу киргенди: тогъуз жаш бла 

ветеранланы республикалы со-
ветини башламчылыкълары бла   
къуралгъанды. Судьялыкъны 
да ветеранла, чекчи аскерчиле 
этгендиле.  КъМР-де РОСТО-ну 
председателини орунбасары 
Хусен Мацухов  баш мурат ёсюп 
келген жаш  адамланы патриот 
ниетледе юйретиу, аланы туугъ-
ан жерлерини, саулай къыралны 
тарыхын билирге итиндириу 
болгъанын чертгенди. 

Сёз ючюн, биринчи  эриши-
уле соруу-жууап халда барды-
рылгъандыла. Хар отрядха да 
республикагъа немис аскерле 
къачан киргенлерин, мында 
уруш ненча ай баргъанын, къа-
зауатха Къабарты-Малкъардан 
къаллай бир адам кетгенин, 
Совет Союзну Жигити деген 
атха ненчасы тийишли болгъа-
нын, орденле, майдалла бла да 
къаллай бири саугъаланнганын 
дегенча соруулагъа жууапла 
берирге тюшгенди.

 Бу финал оюнла болгъанла-
рын, анга апрель айда районла-
да, шахарлада бардырылгъан 
эришиуледе хорлагъан жашла 
бла къызла къатышханларын 
билдирип, полковник Хусен Ма-
цухов жер-жерли администра-
цияланы башчыларына жаш 

дения бла берликдиле, чеченли 
газетледе басмаларыкъдыла. 

«Комсомольская правда» га-
зетни корреспонденти чеченли 
школчула жазгъан письмола-
дан бир-бирлери бла шагъы-
рейленнгенди. Ма ала:

«Саулукълу бол ата къарында-
шым. Тюнене тюшюмде кёрдюм 
биз барыбыз да юйге жыйылып 
тургъаныбызны - атам да бизни 
бла эди. Эрттенликде уяннган-
нымда ангылагъан эдим ол тюш 
болгъанын, атам  да бизни бла 
болмагъанын. Сизни барыгъыз-
ны да сабийлеригиз да кёредиле 
тюшле, ол тюшледе ала да къу-
уанадыла, махтанадыла сизни 
бла. Сизден мен бек тилейме 
- къайтыгъыз алагъа…»

х х х

«Сабийле, къарындашла, ата-
ла… Мен билмейме сизге къа-
лай сёлеширге кереклисин. Мен 
сизни барыгъыздан да тилейме, 

юйлеринден узакъдагъыланы 
сабийлери, аналары, эгечле-
ри сакълагъанладан тилейме, 
къайтыгъыз ата журтугъузгъа, 
кеси юйюгюзге, кеси от жагъ-
агъызгъа, кеси сабийлеригизге, 
менича къалгъанлагъа. Мени 
письмому ким окъуругъун бил-
мейме. Сиз анга не кёзден къа-
рарыгъызны да билмейме, алай 
эсе да, сиз мени къычырыгъымы 
эшитсегиз сюеме»,-деп жаз-
гъанды Сунжа райондан ючюн-
чю классны окъуучусу, атасы кёп 
жыл мындан алда ёлген Юсуп.

«Мени атам ёлтюрюлгенли кёп 
жыл озгъан эсе да, ол манга бек 
керек болгъанын сезгенлей турама. 
Мен аталары болгъан жашчыкъ-
ланы барысына да сукъланама, 
къалай къыйынды атадан ёксюз 
болгъан. Къайтыгъыз сабийлери-
гизге! Эс жыйыгъыз! Сизни бир 
киши да алышындыраллыкъ тюй-
юлдю бизге!»-деп тилейдиле боеви-

миловна окъутхан къызчыкъла, 
жашчыкъла назмула, жырла  
айтадыла.

Уллу Хорламны кюнюне уа бю-
тюнда кёл салып хазырланнган 
эдиле. Сабийле аскер кийимле 
мажарып окъуна келген эдиле. 
Ол кюн школну устазлары, окъу-
учулары, элден адамла да жый-
ылып, уллу байрам болгъан эди.

Ахметланы Жамиля, Гусей-
инланы Эльбина, Мызыланы 
Омар, Жабелланы Залим, Цо-

ра ланы Ислам,  Гегра ланы 
Ибрагим, Чочайланы Астемир 
эм башха школчула урушха 
аталгъан назмуланы окъуп, 
адамланы къууандырдыла, 
алагъа узакъгъа созулгъан 
къарсла да урдула.  Аланы 
юйретген устаз Марина Мами-
ловнагъа да кёп алгъыш сёз 
айтылды.

Бизни корр.

адамланы аскерде къуллукъ 
этерге хазырлаугъа дайым 
да кёз-къулакъ болгъанлары 
ючюн  ыспас этгенди.

Судьяла биринчи жерге 
Прохладна районну Красно-
сельская станицасыны орта 
школунда окъугъанланы тий-
ишли кёргендиле. Экинчи жер 
Нальчикде 13-чю гимназиягъа 
жетгенди, ючюнчюге уа Май 
районну Котляревская стани-
цасыны 8-чи номерли орта 
школуну командасы чыкъ-
гъанды. 

Хорлагъанлагъа дипломла, 
кубокла да берилгендиле. 
Энчи зачётда  алчыла болгъан-
ла уа КъМР-ни Билим бериу 
эм илму министерствосуну, 
РОСТО-ну (ДОСААФ) сыйлы 
грамоталарын бла дипломла-
рын алгъандыла.  

Бу жолгъу эришиулени  бар-
дырыугъа  "АЛТАИР" фирманы  
башчысы Инал Алакаев ахча 
болушлукъ этгенди.

ХОЛАЛАНЫ Марзият.

СУРАТЛАДА: (башында) ав-
томатны терк жыйыуда эриш-
гендиле; (тюбюнде) эришиулеге 
хазырдыла.

Суратланы автор алгъанды.

Мордовияда Саранск шахарда 

грек-рим тутушуудан Россейни 

чемпионаты бардырылгъанды. 

Анда алтмыш килограммгъа 

дери ауурлукъда спортну халкъ-

ла аралы устасы Заур Курамаго-

медов, Къабарты-Малкъарны эм 

Ростов областьны атындан сер-

меше, биринчи жерни алгъанды. 

Финалда Заургъа къыйыны-

ракъ тюшген эди. Анга Санкт-

Петербургдан кючлю спортсмен 

Ибрагим Лабазанов бла тутушур-

гъа керек эди. Биринчи кезиуде 

бизни гёжеф 0:1 эсеп бла къыт-

дыргъанды. Болсада экинчи бла 

ючюнчю кезиуледе Заур аны 2:1 

эсеп бла хорлагъанды, алай бла 

кесини чемпион атын да къору-

улагъанды.    

Эсигизге салайыкъ, алгъа-

ракълада Заур Курамагомедов 

Европаны чемпионатындан дом-

макъ майдал бла къайтханды 

эмда, кесини ауурлукъ категори-

ясында лицензия алып, Россей-

ни командасына бу ауурлукъда 

Лондонда Олимпиада оюнлагъа 

къатышыргъа онг бергенди. 

Алай жыйымдыкъ команда 

21-чи-24-чю июньда Польшада 

боллукъ халкъла аралы турнир-

ни эсеплерине кёре къураллыкъ-

ды. Анга дунияны бек кючлю 

спортсменлери къатышырыкъ-

дыла, Заур да аланы санында 

Россейни атындан Олимпиа-

дагъа ол барыргъа тийишли 

кледен, алагъа къажау кюрешде 
ёлген милиционерни сабийлери 
Рамзан бла Селима. «Биз гитче-
чикле болгъанлыкъгъа, унутмагъ-
анбыз снарядланы атылгъан-
ларын. Сиз юйлеригизге къайт-
сагъыз, барыбыз да насыплыла 
боллукъбуз. Сизни да болурла 
сабийлеригиз. Эштада, сиз жуу-
укъларыгъызны жилямукъларын 
угъай, насыплы ышарыуларын 
кёрюрге сюе болурсуз. Тилейбиз, 
къайтыгъыз юйлеригизге».

Бу акцияны къурагъанла 
бек ийнанадыла, таза жюрек-
ден сабийле айтхан бу сёзле 
агъачлада бугъуп айланн-
ган боевиклени жюреклерин 
жумушатырла деп. Кертиси 
бла да, аладан бир-бирлери, 
сагъыш этип, сабийлерине 
къайтыр эселе уа…

«Комсомольская правда»
 газетден алынып 

басмаланады.

Аскерде иги 
солдатла болурча

24 автоматны чачыуда эмда 
жыйыуда, аны патронла бла 
жерлеуде, тыйгъычла болгъан 
жолда чабыуда усталыкъларын  
кёргюзтгендиле.

Ол кюн тюшден сора уа ко-

эки къыз.
Оюнла  КъМР-ни Билим бериу 

эм илму министерствосуну, 
РОСТО (ДОСААФ) организа-
цияны, КъМР-ни аскер комис-
сариатыны, чекчи аскерлени, 

Эришиуле

Уллу-гитче да ыразыдыла

АКЦИЯ

Чеченли школчула боевиклеге 
письмола жазадыла

Жетишим

Заур Курамагомедов -
Россейни чемпиону

«Сизни аллыгъызда 
башымы энишге иеме»

Комиссияны жыйылыуу

Кеслерин тап 
жюрютгенлеге-эркинлик

КъМР-ни прокуратурасында

Айлыкъ тёлеу-къаты контрольда

болгъанын кёргюзтюрге керек-

ди. Аны РФ-ни сыйлы тренери 

Локияланы Юрий юйретеди.     

Анатолий ТЕМИРОВ.

ралгъан къабырлада айланып, 
атамы тапмагъанма. Мени аны 
юсюнден билгеним олду.

Хурметли жашла, быллай 
огъурлу иш этгенигиз ючюн 
сизни аллыгъызда башымы 
энишге иеме. Сау болугъуз, 
сизге кюч, къарыу берсин 
Аллах.

Сизден мени бир тилеригим 
барды. Ким биледи, атамы 
юсюнден жангы шарт болса, 
манга бир-эки сёз жазыгъыз.

Сизге уллу хурмет этиу бла 
Ольга Дмитриевна.

Ольга Дмитриевнаны тиле-
ги КъМР-де МВД-ны излеучю 
отрядын бютюнда иги ишлер-
ге кёллендирлигине сёз да 
жокъду.

КъМР-де МВД-ны 
пресс-службасы.


